
Grao Elemental

Diario oficial de Galicia N° 207. Xoves, 25 de outubro de 2007

Extracto do decreto 198/2007, do 27 de setembro, polo que se establece a
ordenacion do grao elemental das ensinanzas de réxime especial de musica.

CAPITULO Ill: DO ACCESO E A MATRICULA
Artigo 7°.-Requisitos e proba de acceso.

1. Para acceder as ensinanzas de grao elemental de musica sera requisito
imprescindible superar unha proba especifica de acceso, que garante os
principios de igualdade, mérito e capacidade.

2. O procedemento de acceso ao primeiro curso de grao elemental atendera
exclusivamente a avaliacion das aptitudes musicais das persoas aspirantes e a
ida- de idénea para iniciar os seus estudos nas especiali- dades instrumentais.
En todo caso, a idade minima de acceso sera de oito anos e a maxima de
catorce anos, cumpridos ou por cumprir dentro do ano natural.

3. A proba para avaliar as aptitudes musicais incluira, polo menos, os seguintes
aspectos:

a) Exercicio para avaliar a aptitude ritmica.
b) Exercicio para avaliar a aptitude auditiva e vocal.
c) Exercicio para avaliar a aptitude psicomotriz.

4. A realizacion destes exercicios efectuarase de xeito que ningun deles tefia
caracter eliminatorio. A valoracion realizarase considerando tanto cada un dos
aspectos sinalados no punto anterior como o conxunto da proba globalmente.

Artigo 8°.-Acceso a outros cursos.

1. Poderase acceder a calquera outro curso do grao elemental sen ter
superados os anteriores, sempre que se supere a correspondente proba. En
calquera caso, 0 acceso a outro curso do grao elemental estara supeditado a
existencia de prazas vacantes na especialidade solicitada.

2. Estas probas avaliaran, ademais das aptitudes e da idade idonea, a
capacidade e os cofecementos dos alumnos e das alumnas para continuar os
estudos nas especialidades instrumentais para as que se solicite a praza.

3. En todo caso, para o acceso aos cursos do grao elemental a idade minima
de acceso sera de oito anos e a maxima de catorce anos, cumpridos ou por
cumprir dentro do ano natural.

Artigo 9°.-Cualificacién das probas de acceso.

1. As puntuacions definitivas obtidas polo alumnado nas probas de acceso a
calquera dos cursos do grao elemental axustaranse a cualificacion numérica de
1 a 10, ata un maximo dun decimal. Cumprira obter, como minimo, a
cualificacién de cinco puntos para superar a proba.

2. A superacion da proba de acceso faculta exclusivamente para matricularse
no curso académico en que fose convocada.

3. As puntuaciéns definitivas obtidas na proba de acceso seran as que
determinen a matriculacién do alumnado.

Artigo 10°.-Matriculacion.

1. A Conselleria de Educacion e Ordenacién Universitaria establecera as
normas de admisidon e matricula, asi como as condicidons dos traslados de
centro.

2. No caso do alumnado que curse mais dunha especialidade, ou que cambie
de especialidade durante o grao elemental, unicamente cursara as materias
comuns por unha delas. Unha vez cursadas e superadas nunha especialidade,
a cualificacién obtida é valida para todas as especialidades.

Artigo 11°.-Matricula excepcional.

E competencia do consello escolar de cada centro autorizar, con caracter
excepcional, a ampliacion de matricula ao curso seguinte do alumnado que,
tras a orientacion do profesorado, asi o solicite, sempre que o informe da
totalidade do profesorado do alumno ou da alumna asegure a sua adecuada
capacidade de aprendizaxe do curso actual e daquel ao que aspire a acceder.

CAPITULO IV: DA AVALIACION, A PROMOCION E A PERMANENCIA
Artigo 12°.-Avaliacion.

1. A Conselleria de Educacion e Ordenaciéon Universitaria regulara o
procedemento de avaliacién, promocién e permanencia do alumnado, que se
axustara ao disposto nos puntos seguintes.

2. A avaliacion no grao elemental levarase a cabo tendo en conta os obxectivos
e os criterios de avaliacion establecidos no curriculo.

3. A avaliacion da aprendizaxe dos alumnos e das alumnas sera continua,
cualitativa e integradora, ainda que diferenciada segundo as materias do
curriculo.

4. A avaliacion, supervisada pola xefatura de estudos, realizaraa o conxunto do
profesorado do alumno ou da alumna coordinado polo profesor ou a profesora
que exerzan a titoria. Este profesorado actuara de xeito integrado ao longo do
proceso de avaliacion e na adopcion de decisions resultantes do devandito
proceso.

5. O profesorado avaliara tanto a aprendizaxe dos alumnos e das alumnas
como 0s procesos de ensino e a sua propia practica docente.

6. Os resultados da avaliacion final das materias que compofien o curriculo
expresaranse mediante a escala numérica de 1 a 10 sen decimais. Considera-
ranse positivas as cualificacions iguais ou superiores a cinco, e negativas as
inferiores a cinco.

7. A Conselleria de Educacién e Ordenacion Universitaria regulara as
condicions para que os centros organicen as oportunas probas extraordinarias
co fin de lle facilitar ao alumnado a recuperacion de materias con avaliacion
negativa.

Artigo 13°.-Promocion.

1. O alumnado promoverase ao curso superior cando tefa superadas as
materias cursadas ou tefia avaliacion negativa, como maximo, nunha materia.

2. No suposto de que a materia pendente sexa de practica instrumental, a
recuperacion da materia debera realizarse na clase do curso seguinte. No res-
to dos casos, o alumnado debera asistir as clases da materia non superada no
curso anterior.

3. A cualificacidon negativa en duas ou mais materias dun curso ou de varios
impedira a promocién ao curso seguinte.

4. O alumno ou a alumna que ao remate do cuarto curso tivese pendente de
avaliacién positiva duas ou mais materias debera repetir o curso na sua
totalidade. Cando a cualificacidén negativa se produza nunha materia s6
cumprira que realice a materia pendente.

5. En relacién co punto anterior, os centros poderan, segundo a sua
dispoiibilidade, autorizar a asistencia do alumnado cunha materia pendente,
como ointe, as clases daquelas materias xa superadas.

Artigo 14°.-Permanencia.

1. O limite de permanencia en cada curso de grao elemental sera de dous
anos, sen que o alumnado poida permanecer mais de cinco anos no devandito
grao.

2. Con caracter excepcional, a Conselleria de Educacion e Ordenacion
Universitaria podera autorizar a ampliacion nun ano da permanencia do
alumnado no grao elemental, en supostos de doenza que perturbe
substancialmente o desenvolvemento dos estudos ou outros supostos que
merezan igual consideracion.

Cursos, materias e tempos de clase:

Grao elemental

Curso Materia Tempo semanal (en minutos)
1°, 2°, 3°e 4° Instrumento 60 minutos
Linguaxe musical 120 minutos

Educacién auditiva e vocal 60 minutos (en dous periodos de
30 minutos)

